
 

 

PENTSIOEI BURUZKO MOZIOA 

 

Ondorengoak adostea eskatzen diogu Tolosako Udalari: 

 

1. Estatuko Gobernuari eskatzea Eusko Legebiltzarrak 2018ko martxoaren 

1ean gehiengo zabal batez adostu zuen akordioan xedatutakoari erantzunez, 

pentsio sistema nahiko eta jasangarria bermatzea, elkartasunean eta 

gardentasunean oinarrituta, pentsio duina jasotzeko eskubidea betez eta 

egiazko finantzaketa iturriak direla medio pentsio duin eta aurreikusgarriak 

ematen direla bermatuz. 

 

2. Estatuko Gobernuari eskatzea gutxieneko pentsioa duintzeko esfortzua egin 

dezala sistema elikatzeko diru sarrerak handitzera bideratutako neurriak 

hartuz, sistemaren beraren gastuetan eraginez eta Lanbide arteko 

Gutxieneko Soldata erreferentziatzat hartuz. 

 

3. Estatuko Gobernuari eskatzea, lehen puntuan aipatzen den akordioa gogoan 

eta  Euskadiko pentsiodunen egoera hobetzera begira ezinbestean bete 

behar den baldintza dela aintzat hartuz, urratsak ematen has dadila 

Segurantza Sozialaren eskuduntzak Euskadiko erakundeei transferitzeko, 

Gernikako Estatutuaren 3/1979 lege Organikoaren 18.2. artikuluan eta Aldi 

baterako 5. Xedapenean jasotzen denarekin ados. 

 

4. Eusko Jaurlaritzari eskatzea Eusko Legebiltzarrak 2022ko abenduaren 22an 

gehiengo zabal batez onetsi zuen Inklusiorako eta Diru-sarrerak Bermatzeko 

Euskal Sistemaren 14/2022 Legearekin ados, pentsiorik baxuenak osatzen 

jarrai dezala hiritargoaren bizi baldintza duinei eusteko eta prestazio hau 

Europako estandarretara egokituta dagoela bermatuz. 

 

5. Estatuko Gobernuari eta Eusko Jaurlaritzari  ezagutzera ematea Udal 

honetan adostu den akordioa. 

 


